
S C R I P T A

Numéro Scripta :  2307

Auteur(s) : Dreu, Saint-Sever-Calvados, Notre-Dame et Saint-Sever (abbé)

Bénéficiaire(s) : Barbery, Notre-Dame (abbaye)

Genre d'acte : notice

Authenticité : non suspect

Datation : 1200

Lieu d'émission : Avranches

Action juridique : règlement conflit

Langue du texte :  latin

Analyse
Jugement rendu entre l’abbaye de Barbery et les paroissiens de Cintheaux au sujet du cimetière de cette dernière
localité.

Tableau de la tradition

Éditions principales

a.   Musset  Lucien, Le cimetière dans la vie paroissiale en Basse-Normandie (XIe-XIIIe siècles), Cahiers Léopold
Delisle n°12, 1963, n° VIII, p. 25-26.

Texte établi d’après a

Omnibus ad quos presens scriptum pervenerit, D. de Sancto Severo et A. de Lucerna abbates, et G. precentor
Abrincensis, salutem in Domino. Noverit universitas vestra quod cum in presentia nostra, auctoritate summi
pontificis Innocentii, inter abbatem et monachos de Barbereio ex una parte et parrochianos de Sanctellis ex altera,
super cymiterio de Sanctellis, in quo idem monachi contra jus, sicut antefati parrochiani asserebant, aliquos
de parrochianis habitare permittebant, et quibusdam terris ad ecclesiam pertinentibus quas idem parrochiani ad
reparationem et luminare ecclesie sue pertinere dicebant, questio vertebatur ; tandem in hunc modum amicabiliter
sopita est, quod nominati videlicet parrochiani, sacramento corporaliter prestito, bona fide promiserunt se nullam de
cetero antefatis monachis moturos controversiam, seque opem et consilium prestituros, si quis eosdem monachos
super querelis antedictis presument deinceps attemptare. Quod ut in posterum ab hominum memoria non recedat,
nos litterarum nostrarum testimonio cum sigillorum nostrorum appensionibus dignum duximus roborandum.
Actum est hoc anno ab incarnatione Domini Mº CCº in ecclesia Sancti Andree apud Abrincas.


